ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՆՈՅԵՄԲԵՐԻ 10-Ի  N 1593-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
	               Իրավական ակտի հիմնավորումը


	1.
	Անհրաժեշտությունը


	
	2012թ-ի մայիսի 2-ին տեղի  է ունեցել Հայաստանի Հանրապետության միգրացիայի պետական կարգա​վորման քաղաքականության հայեցակարգի իրականացման 2012-2016 թվական​ների գործողությունների ծրագրի (այսուհետ` ԳԾ) մոնիթորինգի միջգերատեսչական հանձնաժողովի հերթական նիստը, որի ընթացքում որոշվել է ընդլայնել միջգերատեսչական հանձնաժողովի կազմը` ներգրավելով նաև ՀՀ սփյուռքի նախարարության և ՀՀ ազգային վիճակագրական ծառայության ներկայացուցիչներին, քանի որ նշված գործողությունների ծրագրի որոշակի հատվածներ առնչվում են այդ մարմինների գործառույթներին: Մասնավորապես` ՀՀ սփյուռքի նախարարությունը որպես համակատարող ներգրավված է 23 գործողությունների կատարման մեջ, իսկ ՀՀ ազգային վիճակագրական ծառայությունը` 14:


	2.
	Ընթացիկ իրավիճակը և խնդիրները


	
	Կայացել է ԳԾ մոնիթորինգի միջգերատեսչական հանձնաժողովի 2 նիստ: Այդ նիստերի ընթացքում   քննարկվել են այնպիսի հարցեր, որոնց կարող էին ակտիվ դերակատարում ունենալ նաև վերը հիշատակված մարմինները: Փորձը ցույց է տալիս, որ նշված միջգերատեսչական հանձնաժողովի կազմում այդ մարմինների ներգրավվածության բացակայությունը կարող է խանգարել ծրագրի կատարման լիարժեք ապահովմանը:


	3.
	Տվյալ բնագավառում իրականացվող քաղաքականությունը


	
	Առաջարկվող որոշման նախագիծը բխում է ՀՀ կառավարության 2011 թվականի նոյեմբերի 10-ի <<Հայաստանի Հանրա​պետության միգրացիայի պետական կարգավորման քաղաքակա​նության հայե​ցա​կարգի իրականացման 2012-2016 թվականների գործողությունների ծրագրի հաստատման մասին>> N  1593 – Ն որոշման 4-րդ կետի պահանջներից: 

 

	4.
	Կարգավորման  նպատակը և բնույթը


	
	Կարգավորման նպատակը ծրագրով նախատեսված միջոցառումների իրականացման աշխատանքներում ակտիվ դերակատարություն ունեցող գործադիր հանրապետական մարմինների ներկայացուցիչների ընդգրկումն է ԳԾ մոնիթորինգի միջգերատեսչական հանձնաժողովի կազմում:    


	5.
	Նախագծի մշակման գործընթացում ներգրավված ինստիտուտները և անձինք



	
	ՀՀ տարածքային կառավարման  նախարարության  միգրացիոն պետական ծառայության միգրացիոն քաղաքականության բաժին


	6.
	Ակնկալվող արդյունքը


	
	Ծրագրի հիմնախնդիրների լուծմանն ուղղված պատասխանատու կատարող գործադիր հանրապետական մարմինների համակարգված գործունեության ապահովում:


